
Беренче номерлы «Серенә төшен» биремен башкару этаплары

1. Балалар белән бергәләп «Шалкан», «Кызыл калфак», «Доктор Айболит», 
«Бүре һәм җиде кәҗә бәтие» әкиятләрен укыгыз.

2. Балаларга эш дәфтәрендәге әкият персонажлары сурәтләнгән рәсемнәр-
не карарга тәкъдим итегез.

3. Балалар белән әкият персонажлары сурәтләнгән рәсемнәр буенча фикер 
алышыгыз: үзләре укыган әкиятләрдәге кайсы персонажларны таныганнар һәм 
атый алалар, алар фикеренчә, әкият персонажларының кайсылары яхшы гамәл-
ләр, кайсылары начар гамәлләр кылалар.

4. Балаларга, эш дәфтәрендәге биремнәрне башкарганда, персонажлары 
яхшы гамәлләр кылган әкиятләрдән соң бирелгән шакмакларны кызыл төстәге 
карандаш, персонажлары начар гамәлләр кылган әкиятләрдән соң бирелгән шак-
макларны зәңгәр төстәге карандаш белән буярга тәкъдим итегез.

5. Балалар белән әңгәмә оештырыгыз.

Икенче номерлы «Докторга нәрсә кирәк?» биремен башкару этаплары

1. Авторның балаларны дәвалау өчен банан сораган доктор турындагы әки-
ятен бергәләп укыгыз.

Бик нык дулкынлаган,  борчылган маймыл доктор янына йөгереп килә.
Маймыл: Бәла! Бәла! Тизрәк! Тизрәк! Коткарыгыз! Коткарыгыз!
Доктор: Маймыл, тынычлан зинһар. Барысын да тәртип белән,ашыкмыйча 

гына сөйләп бир әле.
Маймыл: Бәла! Африкадагы барлык балалар авырыйлар! Аларның эчләре 

авырта!
Доктор: Бу эпидемия! Маймыл, әйдә, бергәләшеп уйлашыйк әле, аларга ни-

чек итеп ярдәм итәргә мөмкин икән соң?
Маймыл: Доктор,  уйлап торырлык вакытыбыз юк бит, әйдәгез, тизрәк Аф-

рикага очыйк.
Доктор: Маймыл, мин бара алмыйм. Беренчедән, минем вакытым юк. Икен-

чедән, дарулар юк. Өченчедән, акча юк.
Маймыл: Коточкыч хәл бит бу, коточкыч. Безнең балаларыбыз нишләр инде 

хәзер? Доктор, берәр нәрсә уйлап табыйк, зинһар өчен?
Доктор: Яхшы! Беләсезме, сез миңа тиз арада Африкадан самолет белән 

банан җибәрсәгез, мин сезнең балаларыгызны дәвалармын.
Маймыл: Доктор, үтенеп сорыйм, хәлебезгә керегез! Без авырган  балала-

рыбыз белән бер самолет бананны берничек тә  җыеп бетерә алмаячакбыз бит? 
Доктор: Мин бер кешенең дә хәленә керергә җыенмыйм. Банан җибәрмәсә-

гез, балаларыгызны дәваламыйм!
2. Балалар белән  әңгәмә оештырыгыз: доктор дөрес эшлиме?
3. Биремне эш дәфтәрендә башкарыгыз. Бирем: докторның сурәтен сы-

зыклар ярдәмендә балаларны дәвалау өчен кирәк булган предметлар белән то-
таштырырга.

4. Биремнәрне башкарганнан соң, балалар белән әңгәмә оештырыгыз.
 

Өченче номерлы «Ни чәчсәң, шуны урырсың» биремен башкару эта-
плары

1. Балалар белән бергәләп «Аю белән бабай» («Тамырлар һәм сабаклар» – 
«Вершки и корешки») һәм «Алтын бөртекләр» («Золотые зёрнышки») әкиятләрен 
укыгыз. 

2. Таныш булмаган сүзләрнең мәгънәләрен аңлатып, әкиятләрнең 
эчтәлекләре буенча әңгәмә оештырыгыз.



3. Балаларга эш дәфтәрләрендә сурәтләнгән әкият геройларын игътибар 
белән карарга тәкъдим итегез.

4. Балаларга рәсемнәр арасыннан, үзләре уңай герой сурәтләнгән дип са-
наганын сайлап алып, эш дәфтәрләрендә билгеләргә тәкъдим итегез.

5. Биремнәрне башкарганнан соң, балалар белән әңгәмә оештырыгыз. 

Дүртенче номерлы «Буйыйбыз» биремен башкару этаплары

1. Балалар белән бергәләп «Өч дуңгыз баласы» әкиятен укыгыз. 
2. Әкият персонажларының кылган гамәлләрен бәяләүгә корылган әкият ту-

рында фикер алышуны оештырыгыз. Геройларның кайсы яхшы, ә кайсысы начар 
гамәл кылган? 

3. Балаларга эш дәфтәрендә яхшы гамәл кылган геройларны ал төс белән 
буярга тәкъдим итегез. 

4. Балаларга эш дәфтәрендә начар гамәл кылган геройларны соры төс 
белән буярга тәкъдим итегез. 

5. Биремнәрне башкарганнан соң, балалар белән әңгәмә оештырыгыз. 

Бишенче номерлы «Намуслы малай» биремен башкару этаплары

1. Балалар белән бергәләп «Намуслы малай» («Честный мальчик») исемле 
корея халык әкиятен укыгыз.

2. Балалар белән әкиятнең эчтәлеге буенча фикер алышу оештырыгыз: 
– Әгәр дә малай картка алтын яки көмеш балтаны үзенеке дип әйтсә, нәрсә 

булыр иде икән?
– Күлдән чыккан карт кем булган? Ул ни өчен малайны намуслылык ягыннан 

тикшереп карарга булды икән?
– Сезнең тормышыгызда, авырлыкка очраганда, намуслылыкның ярдәмгә 

килү очрагы булдымы? 
– Намуслы булырга теләүчегә сез нинди тылсымлы киңәш бирер идегез?
3. Балалар биремнәрне эш дәфтәрендә эшлиләр, аларның бурычлары – ма-

лайның рәсемен, сызык аша, үзләре дөрес дип санаган җавап белән тоташтыру. 
4. Биремнәрне башкарганнан соң, балалар белән әңгәмә оештырыгыз. 

Алтынчы номерлы «Дөрес җавап тап» биремен башкару этаплары

1. Биремне башкару алдыннан балалар белән әңгәмә үткәрегез һәм би-
релгән ситуациянең мәгънәсен аңлатыгыз: балага, йокларга ятыр алдыннан, көн 
дәвамында уйнаган уенчыкларын җыеп куярга кирәк. 

Бу биремне башкару өчен, балага түбәндәге ысулларның берсен сайлап 
алырга тәкъдим ителә:

А) Уенчыкларны җыеп кую өчен, энеңә (яки сеңлеңә) конфет бирү; 
Б) «Мин теләмим!» дип баш тарту һәм йокларга яту; 
В) Уенчыкларны мөстәкыйль җыеп кую. 
2. Балаларга эш дәфтәрендә үзләре дөрес гамәл дип санаган очракны бу-

ярга тәкъдим итегез. 
3. Биремнәрне башкарганнан соң, балалар белән әңгәмә оештырыгыз. 

Җиденче номерлы «Рәсемнәрдәге тарих» биремен башкару этаплары 

1. Балаларга эш дәфтәрендәге рәсемнәрне игътибар белән карарга һәм анда 
сурәтләнгән затларның үз-үзләрен тотышларына бәя бирергә тәкъдим итегез. 

2. Фикер алышу оештырыгыз. 



3. Балаларга рәсемнәрне үзләре дөрес дип тапкан эзлеклелектә тоташты-
рырга тәкъдим итегез. 

4. Әңгәмә оештырыгыз. 

Сигезенче номерлы «Нәрсә начар, нәрсә яхшы» биремен башкару эта-
плары

1. Балаларга эш дәфтәрләрендә сурәтләнгән персонажларның үз-үзләрен 
тотышларына бәя бирергә тәкъдим итегез. 

2. Балаларга үзләре яхшы санаган гамәлләр сурәтләнгән рәсемне сай-
лап алырга тәкъдим итегез. Бу рәсемне елмайган смайлик белән тоташтырырга 
кушыгыз.

3. Балаларга үзләре начар санаган гамәлләр сурәтләнгән рәсемне сай-
лап алырга тәкъдим итегез. Бу рәсемне елаган смайлик белән тоташтырырга 
кушыгыз.

4. Биремнәрне башкарганнан соң, балалар белән әңгәмә оештырыгыз. 
 

Тугызынчы номерлы «Яхшы гамәлне тап» биремен башкару этаплары 

1. Балаларга эш дәфтәрендәге рәсемнәрне игътибар белән карарга һәм анда 
сурәтләнгән затларның үз-үзләрен тотышларына бәя бирергә тәкъдим итегез. 

2. Балаларга, алар фикеренчә, яхшы гамәлләр сурәтләнгән рәсемне сайлап 
алырга тәкъдим итегез. Бу рәсемне түгәрәк эченә алырга кушыгыз.

3. Биремнәрне башкарганнан соң, балалар белән әңгәмә оештырыгыз. 

Унынчы номерлы «Җавабын тап, аңлат һәм буя» биремен башкару эта-
плары 

1. Балаларга түбәндәге табышмакларның җавабын табарга тәкъдим итегез: 
1. Зурдыр, сорыдыр, усалдыр,  3. Патша түгел, үзе таҗлы
 Куяннарга тиядер. (Бүре)  Төлке  түгел – койрыклы.
    Сәгать түгел – уята
2. Алда – борын,  Тукмар түгел, ә аның дусты…. (Чукмар)
 Артта – койрык.  
 Уртада кыллы арка. 4. Аягым юк, үзем йөрим
 Ниф-Ниф түгел, Нуф-Нуф түгел,  Авызым юк, үзем исә,
 Хезмәт сөючән …… (Наф-Наф)  Кемгә кайчан йокларга,
    Кемгә кайчан торырга
    Икәнен белеп әйтәм.

   Тыңлаучан балаларны яратам,
   Сүзендә тормаганнарны яратмыйм... 

(сәгать) 

2. Балаларга эш дәфтәрендә үзләре дөрес дип санаган рәсемнәрне буярга 
тәкъдим итегез. 

3. Биремнәрне башкарганнан соң, балалар белән әңгәмә оештырыгыз. 

